
NAŠ PUT U ITALIJU 
                                                       

U periodu od 14.7.2022. do 22.7.2022. 
mladi iz Zavidovića su provodili svoje 
vrijeme na razmjeni u Albi. Osam dana 
ispunjenih radionicama, izletima, 
zabavom,upoznavanjem ostavila je 
mnoge utiske za sobom. Na njoj je 
prisustvovalo devet mladih osoba i njihov 

mentor Dino Sinanović. Tim iz Bosne je bio smješten kod italijanskih prihatelja i 
njihovih porodica koji su nas srdačno ugostili na čemu smo veoma zahvalni. Također 
je to bio još jedan od načina za upoznavanje različitih kultura. Radionice su bile 
raznolike i naravno poučne.  

Dakle, svakoga dana nešto 
novo.Međutim,svima omiljene 
radionice su bile cirkus radionice. Uz 
profesionalni tim i opremu, polako smo 
razvijali vještine balansa, koncentracije, 
položaja tijela, žongliranja, figura na 
trapezu i mnogih drugih. Vještine smo 
odlučili i pokazati svojim performansom 
na ulici u Albi 21.7.2022.  

Naravno, naše vrijeme provedeno u Italiji nije bilo bazirano samo na radionicama, 
nego i na izletima i upoznavanju grada. Druge i trece noci smo imali priliku 
prisustvovati na dva razlicita festivala u Bra i Canale gdje smo se odlicno proveli.  

 

 

 

 

 



Peti dan u Italiji bio je osiguran za odlazak u Savonu, grad na moru. Tu smo proveli 
cijeli dan, istrazujući grad, građevine, isprobavajući novu hranu i u uživanju na plaži. 
A našu Albu smo istražili na poseban način: treasure hunt. Zabavna igrica gdje smo 
kroz takmičarski duh, timski rad i zabavu naučili nešto novo i upoznali grad. 

 
Svoj cilj na razmjeni smo postigli. Upoznali 
smo nove ljude, novu kulturu, razmijenili 
mišljenja, iskustva, isprobali nešto novo, 
naučili nešto novo, i pokazali svoju kulturu, 
hranu, tradiciju. Za to je bila zadužena 
interkulturalna noć, šesta noć našeg 
boravka. Noć u kojoj su Italijani i Bosanci 
razmijenili svoju tradiciju kroz hranu, igrice, razgovor. O ovoj razmjeni bi se moglo reći 
još mnogo toga,  podijeliti još mnogo lijepih događaja, iskustava, osjećaja. Vratili smo 
se kući sa divnim utiscima koji se još nisu slegli i neće još dugo. 

 

Bilo je to divno i 
nezaboravno iskustvo koje će 
zauzeti posebno mjesto u 
srcima svih nas.


